
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাট্য-কবিতা






যাও তব গৃহকর্ম্মে ফিরে,—যাও তব

স্নেহপ্রীতিজড়িত সংসারে,—অভিনব

ধর্ম্মক্ষেত্র মাঝে। এস প্রিয়ে, মােরা দোঁহে

চলে' যাই তীর্থধামে কাটি মায়ামােহে

সংসারের দুঃখ সুখ চক্র আবর্ত্তন

ত্যাগ করি’,—




রমাবাই




  তা’র আগে করিব ছেদন

আমার সংসার হ'তে পাপের অঙ্কুর

যতগুলি জন্মিয়াছে। করি যাব দূর

আমার গর্ভের লজ্জা। কন্যার কুযশে

মাতার সতীত্বে যেন কলঙ্ক পরশে।

অনলে অঙ্গারসম সে কলঙ্ককালী

তুলিব উজ্জ্বল করি চিতানল জ্বালি'।

সতীখ্যাতি রটাইব দুহিতার নামে

সতী মঠ উঠাইব এ শ্মশানধামে

কন্যার ভস্মের পরে।





অমাবাই




    ছাড় লােকলাজ

লােকখ্যাতি,—হে জননী এ নহে সমাজ,

